
SANTE! GOUVÈNÈ HOCHUL ANONSE GAYAN NEW YORK WINE CLASSIC 2025 
YO  

  
Yo prezante koup Gouvènè a bay Rose Hill Vineyards ki soti Long Island  

  
Yo nonmen Weis Vineyards ki soti nan Finger Lakes kòm Eksplwatasyon Vitikòl 

Ane a  
  
  
Gouvènè Kathy Hochul te anonse jodi a gayan 39èm New York Wine Classic Anyèl la, 
yon konpetisyon ki selèb onivo nasyonal ki mete aksan sou pi bon diven nan endistri 
diven Nouyòk la. Rose Hill Vineyards ki soti Long Island te ranpòte prim prestijye 
Gouvènè a pou Clarity Cabernet Sauvignon 2019 eksepsyonèl yo a, pandan ke Weis 
Vineyards te resevwa prim Eksplwatasyon Vitikòl Ane a AN rekonesans pou pèfòmans 
eksepsyonèl yo nan plizyè kategori. Sa a se dezyèm ane konsekitif e twazyèm fwa an 
jeneral ke Weis Vineyards genyen prim Eksplwatasyon Vitikòl Ane a. Yo te anonse 
gayan aswè a pandan yon evènman espesyal vityèl ki te òganize pa Fondasyon Rezen 
& Diven Nouyòk (New York Wine & Grape Foundation, NYWGF).  
  
"Felisitasyon pou Rose Hill Vineyards, Weis Vineyards, ak tout Eksplwatasyon vitikòl ki 
te patisipe nan konpetisyon sa a", Gouvènè Hochul te deklare. "New York Wine 
Classic selebre sa ki pi bon nan endistri diven ak rezen eta a, ki lajman rekonèt atravè 
lemond pou pwodiksyon varyete inik ki gen kalite siperyè ki kontinye distenge nou kòm 
lidè nan endistri a. Soti nan Lak Erie pase nan Finger Lakes rive nan Long Island, ak 
atravè Eta a, kalib diven Nouyòk yo ki fèt pa pwopriyetè vitikòl ak kiltivatè nou yo ki 
travay di san parèy."  
  
New York Wine Classic la, òganize pa NYWGF a, ap selebre yon seleksyon divès diven 
klas mondyal ki fèt pa pwodiktè atravè Eta a pandan prèske kat deseni. Kounye a se 
youn nan konpetisyon diven ki pi respekte nan peyi a, Klasik la mete aksan sou seri 
diven enpresyonan ki pwodui atravè Zòn Vitikòl Ameriken (American Viticultural Areas, 
AVAs) distenk eta a – tankou Lak Erie, Niagara Escarpment, Finger Lakes, Upper 
Hudson, Rejyon Rivyè Hudson, Champlain Valley nan Nouyòk, ak Long Island. 
Konpetisyon an sèvi kòm yon platfòm pwisan pou rekonèt moun ki fè diven kalifye, 
kiltivatè pasyone, ak divèsite rejyonal ki kontinye amelyore repitasyon diven mondyal 
Nouyòk la.  
  



Koup Gouvènè a se prim ki gen plis valè nan konpetisyon an, ki rekonèt "Best of Show" 
a nan New York Wine Classic, alòske prim Eksplwatasyon Vitikòl Ane a yo prezante 
bay eksplwatasyon vitikòl la ak pi bon pèfòmans an jeneral ki baze sou nivo ak kantite 
prim nan rapò antre yo. Yo bay lòt onè nan plizyè kategori tankou Meyè Ven Mouse, 
Blan, Wouj, Woz, Desè, Espesyalite, ak plis ankò.  
  
Pou senkyèm ane konsekitif la, NYWGF te asosye avèk Enstiti Tès Bwason (Beverage 
Testing Institute, BevTest) pou jere pwosesis jijman an avèk yon panèl ekspè ki gen 
ladan l somelye, direktè bwason, edikatè, achtè an detay, ak pwofesyonèl ki gen 
eksperyans nan endistri a.  
  
Ane sa a, plis pase 100 eksplwatasyon vitikòl te soumèt prèske 700 diven, sa ki 
demontre fòs ak pòte k ap grandi nan endistri diven Nouyòk la. Yo te atribye yon total 
12 Meday Platinòm, 261 Lò, 299 Ajan, ak 80 Bwonz.  
  
Direktè Egzekitif Fondasyon Rezen & Diven Nouyòk la, Sam Filler, te deklare, 
"New York Wine Classic la selebre plis pase bon diven sèlman – li rakonte istwa yon 
endistri pasyone, rezistan, ak inovan ki kontinye amelyore atizana li ane apre ane. 
Konkou sa a se yon platfòm pou onore konpetans ak kreyativite moun ki fè diven ak 
kiltivatè nou yo, tout pandan n ap ede konsomatè yo dekouvri kalite ak divèsite diven 
Nouyòk la."  
  
Manadjè Jeneral Rose Hill Vineyards la, Ami Opisso, te deklare, "Wow. Nou pa t ap 
ka reve yon pi bon rezilta nan premye ane nou te mete diven nou yo nan konkou sa a, 
oubyen yon pi bon diven pou nou genyen. Clarity Cabernet Sauvignon se jwayo nan 
jaden rezen nou an. Li egzanplifye kalite, pwofondè, ak lonjevite ki ka reyalize nan diven 
Eta Nouyòk lè etwal yo aliyen: yon rekòt eksepsyonèl, yon vinyòb nan pik sante dirab, 
ak yon vinyewon ki chaje ak talan, san konpwomi, e piris. Mèsi anpil pou rekonesans 
lan!"  

  
Peter ak Ashlee Weis, pwoprietè ak vinyewon Weis Vineyards, te deklare, "Nou 
onore anpil, e toujou yon ti jan choke, pou yo nonmen nou Eksplwatasyon Vitikòl Ane a 
pou twazyèm fwa a. Se yon vrè privilèj pou yo rekonèt mwen pami tout pwodiktè 
eksepsyonèl sa yo nan Nouyòk. Prim sa a se yon omaj pou pasyon ak aktivite ekip 
ekstrawòdinè nou an ak kiltivatè rezen nou yo; pa gen anyen nan sa ki t ap posib san 
yo. Epi pou kominote nou an: mèsi paske nou ankouraje nou nan chak etap. Zum 
Wohl!"  

  
Prim Pi Bon nan Kategori 2025 yo  
  

• Pi bon Diven Mouse: Milea Family Wines Hudson Valley Vineyards Right Bank 
Blanc De Blancs, Hudson Valley  

• Pi bon Diven Blan: Weis Vineyards 2024 Grüner Veltliner, Finger Lakes  
• Pi Bon Diven Woz: Weis Vineyards 2024 Dry Rosé, Finger Lakes  



• Pi bon Diven Wouj: Rose Hill Vineyards 2019 Clarity Cabernet Sauvignon, Long 
Island  

• Pi bon Diven Desè: Billsboro Winery 2023 Après, Finger Lakes  
• Pi Bon Diven Espesyalite: Montezuma Winery Crimson Queen Cranberry & 

Rhubarb, Finger Lakes  

  
Pou yon lis konplè meyè diven klas ak gayan meday yo, tanpri vizite 
newyorkwines.org/classicnew-york-wine-classic-2025.  
  
Komisè Agrikilti ak Mache Eta Nouyòk la (New York State Agriculture and 
Markets), Richard A. Ball, te deklare, "Pwoduiktè diven nou yo ap vin byen vit rekonèt 
atravè lemond pou yon bagay nou konnen depi lontan: Nouyòk se yon rejyon ki pwodui 
diven premye klas ak kèk nan pwodiktè ki gen pi gwo kalite nan mond lan. Prestijye 
New York Wine Classic la ede nou mete aksan sou endistri nou an ak pwodiktè nou yo, 
ki vrèman enpòtan pou endistri agrikòl nou an, k ap sipòte kiltivatè rezen nou yo epi k 
ap ede nouri ekonomi nou an. Felisitasyon pou tout eksplwatasyon vitikòl ki te patisipe 
nan konkou sa a epi ki kontinye distenge yo lè yo pwodui kèk nan pi bon diven nan 
mond lan."  
  

Prezidan ak Direktè Jeneral ak Komisè Empire State Development, Hope Knight, 
te deklare, "New York Wine Classic anyèl la non sèlman selebre pi bon diven ki soti 
nan Empire State yo, men li sèvi tou kòm yon opòtinite pou rekonèt travayè yo ak 
pwodiktè diven yo ki aji kòm motè ki fè endistri sa a mache. Eksplwatasyon Vitikòl 
atravè eta a sipòte travay, ankouraje touris, epi pwodui diven klas mondyal ki jenere 
revni lokal ak eta a. Felisitasyon pou ganyan ane sa a, epi mèsi a tout patisipan ane sa 
a pou tout travay di nou pou soutni endistri vital ak dinamik sa a."  
  
Prezidan Otorite Alkòl Eta (State Liquor Authority, SLA) a, Lily M. Fan, te deklare, 
"Kounye a, Nouyòk se dezyèm pi gwo pwodiktè diven nan peyi a, ak diven ak rezen ki 
toujou klase pami pi bon nan mond lan. New York Wine Classic la montre ankò pwodui 
atizanal ak kreyativite vinyewon nou yo sou yon sèn klas mondyal. Nou remèsye patnè 
nou yo nan Depatman Agrikilti ak Mache a pou devouman yo nan pwomosyon endistri 
diven Nouyòk la. Anba lidèchip Gouvènè Hochul, SLA a rete konsantre sou 
modènizasyon lisans ak elaji aksè ak diven ki fèt nan Nouyòk nan mache sa a k ap 
evolye rapidman."  
  
Senatè Eta, Michelle Hinchey, te deklare, "Soti nan fèm rive nan vè, endistri diven ak 
rezen Nouyòk la se yon poto mitan nan sektè bwason atizanal nou an, epi Wine Classic 
anyèl la selebre diven eksepsyonèl yo k ap pwodui atravè eta nou an. Felisitasyon pou 
pi gwo gayan ane sa a epi mèsi a tout kiltivatè ak vinyewon ki kontinye amelyore agrikilti 
Nouyòk la ak pwodwi klas mondyal pa yo."  
  
Manm Asanble Donna Lupardo te deklare, "Felisitasyon pou ganyan New York Wine 
Classic 2025 la, ki gen ladan Rose Hill Winery, ki te resevwa Koup prestijye Gouvènè a, 
ak Weis Vineyards, Eksplwatasyon Vitikòl Ane a. Konkou anyèl sa a prezante diven 

klas mondyal Nouyòk yo, ansanm ak vitikiltè ak kiltivatè talantye ki pwodui yo. Se te yon 
privilèj pou m wè endistri diven ak rezen Nouyòk la atire atansyon pou varyete 
eksepsyonèl li yo. Mèsi Gouvènè Hochul, Fondasyon Rezen & Diven Nouyòk la, 
Beverage Testing Institute, ak tout patisipan yo paske yo te fè gwo evènman sa a 
posib."  

  
Konsènan Fondasyon Rezen & Diven Nouyòk la 
Misyon Fondasyon Rezen & Diven Nouyòk la se ankouraje imaj mondyal rezen ak 
diven Nouyòk ki soti nan divès rejyon nou yo pou benefisye fèmye, pwodiktè ak 
konsomatè yo nan yon fason responsab atravè maketin, rechèch, kominikasyon ak 
defans inovan. Pou aprann plis sou New York Wine Classic tanpri 
vizite newyorkwines.org/classic.  
  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

